
KESAN ALUMINIUM KE ATAS ANAK POKOK in vitro

Ananas comosus (N36) 

ABSTRAK 

Ketoksikan aluminum adalah faktor penghad utama terhadap tumbuhan dalam 
persekitaran berasid. Simtom utama yang disebabkan oleh ketoksikan aluminium 
terhadap tumbuhan adalah pemberhentian pertumbuhan akar secara pantas, di mana akan 
mengakibatkan pengurangan dan kecederaan sistem akar seterusnya menyebabkan 
kekurangan keupayaan untuk menyerap mineral dan menyebabkan tekanan <la.lam daya 
pengambilan air. Dalam kajian ini, kesan aluminium terhadap anak pokok Ananas

comosus telah dikaji secara in vitro untuk menentukan perubahan fisiologinya. Kultur A.

comosus telah dirawat dengan pengawal (pH 5.8 dan pH 4.0) dan 100 µM aluminium (pH 
4.0) di <la.lam media cecair MS. Perubahan yang berlaku terhadap pertumbuhan pokok, 
kandungan antioksidan bukan enzim dan aktiviti spesifik enzim antioksidan diukur 
selepas 30 hari rawatan. Keputusan menunjukkan tiada perbezaan bererti (p>0.05) 
diperhatikan pada kadar pertumbuhan pokok kultur A. comosus. Untuk kandungan 
antioksidan bukan enzim, rawatan aluminium menurunkan secara bererti (p<0.05) 
kandungan a-tokoferol dan karotenoid, tetapi tiada perbezaan bererti (p>0.05) 
diperhatikan pada kandungan asid askorbik. Untuk aktiviti spesifik enzim antioksi.dan, 
rawatan aluminium terhadap kultur A. comosus meningkatkan secara bererti (p<0.05) 
aktiviti spesifik askorbat peroxidase (APx) dan mengurangkan secara bererti (p<0.05) 
aktiviti spesifik peroxidase (POD), tetapi tiada perbezaan bererti (p>0.05) diperhatikan 
pada aktiviti spesifik katalase (CAT). Keputusan yang diperolehi menunjukkan bahawa 
rawatan aluminium memberi kesan berlainan terhadap aktioksidan enzim dan bukan 

enzim, tetapi tidak memberi kesan terhadap pe1iumbuhan anak pokok A. comosus dalan1 
persekitaran in vitro.

